
Annotatsiya. Maqolada 15-17 yoshli futbolchilarni tayyorlashdagi integral tayyorgarlik bо‘yicha 
holatlarni aniqlashga qaratilgan anketa sо‘rovnomasi natijalari yoritilgan. 

Kirish 
 
Mustaqillika erishganimizdan sо‘ng  

yurtimizda sportning futbol turi jadal 
suratlarda rivojlanib bormoqda. Mazkur 
sport turi bо‘yicha prezidentimizning bir 
qancha Qaror va Farmonlari chiqarilib, 
buning asosida futbolni yanada 
rivojlantirishga oid qator ishlar amalga 
oshirilmoqda. Mazkur Qaror va Farmonlar 
asnosida futbolning infratuzilmasini 
yaxshilash bilan birga masalaning ilmiy –
metodik tomonini ham rivojlantirish 
bо‘yicha qator chora tadbirlar olib 
borilmoqda. Biroq milliy terma 
jamoamizning hamon mundial yо‘llanmasini 
qо‘lga kiritmayotgani va olimpiya terma 
jamoasi natijalarining yuqori emasligi 
futbolchilarning о‘quv-mashg‘ulotlarini   
pedagogik nazorat qilish va yangi tajribalar 
о‘tkazish zaruratini keltirib chiqarmoqda. 
Zero futbol о‘yinining ommaviyligini oshib 
borishi barcha raqiblarning bir birlariga 
nisbatan turli usullarni oqilona qо‘llay 
olishlarida namoyon bо‘lmoqda.  Ayniqsa 
hozirgi  kunda raqib jamoasiga nisbatan 
ustunlik qilishda barcha tayyorgarlik 
turlarini mukammal darajaga yetkazish va 
hujum uyushtirish sifatini yanada yaxshilash 
murabbiylarning asosiy masalalaridandir.  
Hozirda ushbu jarayonni tashkil etish 
bо‘yicha  о‘ziga xos yondashuvlar mavjud 
bо‘lib  buni takomillashtirish masalasi 
olimlar oldida turgan vazifa sanaladi. 
Integral tayyorgarlikni oshirish uchun 
amaldagi barcha uslubiy manbalarni 
zamonaviy texnolgiyalarni jalb etish evaziga 
yanada takomillashtirish zarurati yangi 
tajribalar о‘tkazish lozimligini anglatmoqda. 
Demak hozirigi vaqtdagi umumiy 

jarayonlarni mazmun mohiyatini aniqlashga 
qaratilgan sо‘rov о‘tkazish katta samara 
berishi mumkin [1,2,3,4,5]. 

  
Materiallar va metodlar 
 

Tadqiqotimizning maqsadi 15-17 yoshli 
futbolchilarni integral tayyorgarligini 
oshirish bо‘yicha anketa sо‘rovnnoma 
natijalarini tahlil qilishdan iborat bo‘lib, 
muammoning asosiy yо‘nalishlarini aniqlash 
va hal etiladigan muammolarni 
aniqlashtirish uchun mutaxassislar о‘rtasida 
anketa sо‘rovnomasi tashkil etildi. Bunda 
asosan mikrotsikllarni tashkil etish va 
ulardagi vositalarni miqdoriy 
kо‘rsatkichlarini belgilash bо‘yicha 
savollarga javob olindi. Jami sо‘rovnomada 
50 ta murabbiy ishtirok etdi va ular orasida 
О‘zbekiston yoshlar terma jamoalari 
murabbiylarining borligi mazkur 
sо‘rovnomani ahamiyatlilik darajasini 
oshirishga xizmat qildi.  

Demak olingan natijalar tahliliga kо‘ra 
quyidagi masalalar oydinlashdi.  

“15-17 yosh futbolchilarni tayyorlashda 
qо‘llanilayotgan dastur yaxshi samara 
berayapti deb hisoblaysizmi?” savolga 17 
nafar respondent (34%) dastur mukammal 
ishlab chiqilgan deya ta’kidlashgan bо‘lsa, 33 
nafar respondent (66%) mazkur dastur 
eskirgan va hozirgi kunga tо‘g‘ri kelmasligini 
bildirganlar. 

2-savolga olingan javoblarda 28 nafar 
respondent (56%) yosh futbolchilarni 
tayyorlashda tayyorgarlik davrida 
yuklamalarni me’yorlashda shaxsiy 
tajribalari asosida tashkil etishini 
ta’kidlashgan bо‘lsa, 22 nafar respondent 
(44%) SH.Iseyev, Nurimov R.I, 

G.Monakov,V.P.Guba va M.Godik tajribalari 
asosida tashkil etishlarini ta’kidlashgan.  

3-savolga bо‘yicha olingan javoblarni 
tahlil qilish quyidagi natijani kо‘rsatgan: 

- Yosh futbolchilarni tayyorlashda 7 
kunlik mikrotsikllardan foydalanishlarini 
bildirib 25 ta respondent (50%), 10 kunlik 
mikrosikllar deb 17 nafar (34%) va 14 
kunlik deb 8 nafar  respondent ya’ni 16 % о‘z 
fikrlarini bildirganlar.  

“Sizningcha amalda qо‘llanilayotgan 
nazorat me’yorlari qoniqarli darajadami?” 
savolga 23 nafar respondent (46%)  
qoniqarli darajada deya fikr bildirishgan 
bо‘lsa, 27 nafar respondent (54%) bu fikrga 
qarshi  “Yо‘q” javobini bergan. 

“Jismoniy tayyorgarlikni rivojlantirishda 
qaysi usuldan foydalanish katta samara 
beradi deb о‘ylaysiz?” savoliga berilgan 
javoblarda esa, 30 nafar respondent (60%) 
aylanma mashg‘ulotdan  foydalanish katta 
ahamiyatga ega deb ta’kidlashib 20 ta 
respondent (40%) bu fikrga “Takroriy usul” 
javobini bergan.  

6-savolga  45 nafar sо‘raluvchi 
quyidagicha javob berishdi: 

- respondentlarning 42% (21ta) Uzoq 
masofalarga yugurishdan foydalanishlarini 
ta’kidlashdi; 

- Basseyn va suv havzalarida yugurishdan  
foydalanish samaraliroq deb hisoblashdi – 
20 ta javob (40%); 

- nospesifik о‘yinlar samaraliroq deb 
hisoblashdi – 9 ta javob (18%). 

7- ya’ni, “Futbolchi texnik tayyorgarligini 
takomillashtirishda о‘quv mashg‘ulot 
jarayonida jismoniy sifatlar bilan birgalikda 
olib borish samarali deb о‘ylaysizmi?” 
savolga berilgan javoblarga kо‘ra, 25 nafar 
respondent (50%) “Ha” javobini berishgan 
bо‘lsa, 25 nafari ushbu savolga yо‘q deya 
javob berishgan (50%). 
 
Natijalar va muhokama 

 
Futbolchilarni tayyorlashda integral 

tayyorgarlikni nazorat qilish bо‘yicha ilmiy 
uslubiy manbalar mavjudmi? savol bо‘yicha 
olingan javoblarni tahlil qilish quyidagi 
natijani kо‘rsatgan: 

- Ha deb – 20 ta javob (40%); 
- Yо‘q deb – 30 ta javob (60%). 

 

1-jadval. Yosh futbolchilarni tayyorgarligini takomillashtirishga oid anketa sо‘rovnomasi. 

 

№ Savollar 

1.  

15-17 yosh futbolchilarni tayyorlashda qо‘llanilayotgan dastur yaxshi samara 

berayapti deb hisoblaysizmi? 

Ha  34% (17 ta) 

Yо‘q. Ushbu dasturlar eskirgan.  66% (33 ta) 

2.  

15-17 yoshli futbolchilarni tayyorlashda yillik reja bо‘yicha vositalarni  tanlash va 

qо‘llashda  qaysi olimlarning metodikasidan foydalanasiz ? 

Shaxsiy tajriba asosida  56% (28 ta) 

SH.Iseyev , Nurimov R.I ,G.Monakov va M.Godik tavsiyalari asosida 44 % (22 ta) 

3.  

Tayyorgarlik davrida necha kunlik mikrotsikllardan foydalanasiz?   

7 kunlik 50% (25 ta) 

10 kunlik 34% (17 ta) 

14 kunlik 16% (8 ta) 

4.  

Sizningcha amalda qо‘llanilayotgan nazorat me’yorlari qoniqarli darajadami ? 

Ha  46% (23 ta) 

Yо‘q  54% (27 ta) 

5.  

Jismoniy tayyorgarlikni rivojlantirishda qaysi usuldan foydalanish katta samara 

beradi deb о‘ylaysiz?  

Aylanma mashg‘ulot  60% (30 ta) 

Takroriy usul 40% (20 ta) 

6.  

Aerob imkoniyatlarni oshirishda asosan qanday vositalardan foydalanasiz? 

Uzoq masofalarga yugurish 42% (21ta) 

Basseyn va suv havzalarida  40% (20 ta) 

Nospesifik о‘yinlar 18% (9ta) 

7.  

Futbolchi texnik tayyorgarligini takomillashtirishda о‘quv mashg‘ulot jarayonida 

jismoniy sifatlar bilan birgalikda olib borish samarali deb о‘ylaysizmi? 

Ha  50% (25 ta) 

Yо‘q  50% (25 ta) 

8.  
 

Futbolchilarni tayyorlashda integral tayyorgarlikni nazorat qilish bо‘yicha ilmiy 

uslubiy manbalar mavjudmi?  

Ha 40% (20 ta) 

Yо‘q 60% (30ta) 

9.  

Futbolchilarni tayyorlashda psixologik omillarga alohida e’tibor qaratiladi deb 

о‘ylaysizmi(taktik tafakkur,xotira,motivatsiya,anglash)? 

Ha foydalaniladi 30% (15 ta) 

Yо‘q umuman foydalanilmaydi. 50% (25 ta) 

Hamma har xil yondoshadi. 20% (10 ta) 

10.  

Sizningcha futbolchilarni tayyorlash jarayonida taktik tafakkurni rivojlantirish uchun 

nimalarni amalga oshirish lozim? 

Taktik vaziyatlarni aks ettiruvchi innovatsion namoyish qiluvchi vositalarni 

qо‘llash 
60% (30 ta) 

Mashg‘ulot jarayonida sо‘z uslubidan ustuvor foydalanish 40% (20 ta) 

 “Futbolchilarni tayyorlashda psixologik 
omillarga alohida e’tibor qaratiladi deb 
о‘ylaysizmi (taktik tafakkur, xotira, 
motivatsiya,anglash)?” savolga  
respondentlar   quyidagicha javob berdi:  

- Ha foydalaniladi (30 %); 
- Yо‘q umuman foydalanilmaydi (50 %); 
- Hamma har xil yondoshadi. (20%). 
10-savolga respondentlarning  

javoblariga kо‘ra 60% ni (30 ta)  Taktik 
vaziyatlarni aks ettiruvchi innovatsion 

namoyish qiluvchi vositalarni qо‘llash deb 
fikr bildirgan bо‘lsalar, 40% sо‘raluvchilar 
(20 ta) Mashg‘ulot jarayonida sо‘z uslubidan 
ustuvor foydalanish deb fikr bildirishgan. 

Anketa so‘rovnomasi asosida 
o‘tkaziladigan tajribani ayrim yo‘nalishlari 
aniqlanib aynan amaliyotchi murabbiylar 
uchun zaruriy muammolarni bartaraf etish 
choralarni ishlab chiqish  uchun yo‘nalishlar 
belgilab olindi(1-rasm). 

 
1-rasm. Anketa so‘rovnoma asosida belgilangan asosiy yo‘nalishlar.

Xulosa 
 
Mazkur sо‘rovnoma natijalarini tahlili 

shuni kо‘rsatdiki kо‘pgina murabbiylar 
tayyorgarlik davrida yuklamalarni 
rejalashtirishga turlicha yondoshuvni 
amalga oshirmoqdalar. Jumladan 
mutaxassislarning aksariyat qismi 
mikrotsikllarni tuzish muddatlari va 
vositalarni shaxsiy tajribalari asosida tashkil 
etayotgan bо‘lsalar ba’zi mutaxassislar buni 
ilmiy asoslangan manbalar asosida olib 
borishayotganligini ma’lum qilishgan.  
Mikrotsikl bо‘yicha umumiy  nazariy 

bilimlar darajasida ham mutanosiblik kо‘zga 
tashlanib bu omil asosan ular olib 
borayotgan mashg‘ulot rejalarining 
mukammal emasligida namoyon bо‘lmoqda. 
Bu fikr mulohazalar shuni kо‘rsatmoqdaki 
futbolchilarni integral tayyorgarligini 
oshirishda bir xil yosh toifasi bilan 
mashg‘ulot olib boruvchi murabbiylarning 
qarashlari turlicha namoyon bо‘lgan. Demak 
uslubiy ta’minot tizimini yanada 
takomillashtirish bо‘yicha ishlar hajmini 
oshirish va namunaviy dasturlar asosida 
futbolchilarni tayyorlashga alohida e’tibor 
qaratish lozim bо‘ladi.

